
Annotatsiya  
 
Ushbu ilmiy maqola O‘zbekiston xizmatlar bozorini samarali shakllantirish imkoniyatlarini o‘rganishga 
bag‘ishlangan. Maqolada xizmatlar bozorining hozirgi holati, uning iqtisodiy rivojlanishdagi o‘rni va 
raqobatbardoshligini oshirish yo‘llari tahlil qilinadi. O‘zbekistonda xizmatlar sektori – turizm, moliya, ta’lim, 
sog‘liqni saqlash va boshqa sohalardagi muammolar va imkoniyatlar yoritiladi. Shuningdek, xalqaro 
tajribalar, davlat siyosati va xususiy sektor o‘rtasidagi hamkorlikning ahamiyati ko‘rsatilib, xizmatlar bozorini 
rivojlantirish uchun takliflar beriladi. Ushbu maqola O‘zbekistonning iqtisodiy barqarorligini ta’minlash va 
aholi farovonligini oshirishda xizmatlar bozorining rolini anglashda muhim manba sifatida xizmat qiladi. 

Kirish 
Dunyo mamlakatlarida raqamli 

iqtisodiyotga o‘tish sharoiti barqaror 
iqtisodiy o‘sishni ta’minlashda xizmat 
ko‘rsatish sohalarini rivojlantirish asosiy 
omillaridan biri sifatida qaraladi. 
Iqtisodiyotning innovatsion rivojlanishi 
sharoitida xizmat ko‘rsatish sohasini 
tashkiliy-iqtisodiy jihatdan to‘g‘ri 
shakllantirish muhim ahamiyat kasb etadi. 
Chunki, ushbu sohaning rivojlanishi 
tashkiliy jihatdan optimal va xizmatlar 
bozori konyunkturasiga nisbatan 
egiluvchan bo‘lsa, xizmat ko‘rsatish sifati va 
samaradorligi shunchalik yuqori bo‘ladi. 
Xizmat ko‘rsatish sohasida mehnat 
faoliyatini tashkil etishni to‘g‘ri yo‘lga 
qo‘yish milliy iqtisodiyot miqyosida bir 
qator ijtimoiy va iqtisodiy muammolarni 
bartaraf etishga sabab bo‘ladi. 

Bu borada mamlakatimizda 
iqtisodiyotni rivojlantirishga, taraqqiy 
etishiga, iqtisodiy o‘sishga erishishga 
qaratilgan qator chora tadbirlar, 
strategiyalar, jumladan 28.01.2022 yildagi 
PF-60-son “2022 - 2026 yillarga 
mo‘ljallangan Yangi O‘zbekistonning 
taraqqiyot strategiyasi to‘g‘risida” gi 
Farmoni, O‘zbekiston Respublikasi 
Prezidentining 20.04.2021 y. N PF-6208 
“Yoshlarning tadbirkorlik faoliyatini 
qo‘llab-quvvatlash va bandligiga 
ko‘maklashish, ularni ijtimoiy  himoya  
qilish  hamda  bo‘sh vaqtini mazmunli 
tashkil etishga oid qo‘shimcha chora-
tadbirlar to‘g‘risida” gi Farmoni, 
O‘zbekiston Respublikasi Prezidentining 

21.04.2021 yildagi PQ-5087-son  
“Tadbirkorlikni qo‘llab-quvvatlash tizimini 
takomillashtirish, ishbilarmonlik muhitini 
yanada yaxshilash bo‘yicha qo‘shimcha 
chora-tadbirlar to‘g‘risida”gi Qarorlari 
mazkur vazifalarni bajarishdagi tashkiliy-
huquqiy asoslardan biri hisoblanadi. 

Asosiy qism 
Barqaror iqtisodiy o‘sishni 

ta’minlashda xizmat ko‘rsatish sohalarini 
rivojlantirish mexanizmlarini 
takomillashtirishda xizmat ko‘rsatish 
jarayoni yuqori sifatga erishish va mehnat 
unumdorligini oshirish xizmat ko‘rsatish 
sohasida xizmatlar sifati va samaradorligini 
oshirishga yo‘naltirilgan mehnat faoliyatini 
amalga oshirishning tashkiliy-iqtisodiy 
shakllari va vositalari tadqiqotiga bog‘liqdir.  

F.Kotler fikricha esa “Xizmat - bu bir 
tomon ikkinchi tomonga taklif etishi 
mumkin bo‘lgan har qanday faoliyatdir; 
buning natijasida hech bir narsaga ega 
bo‘linmaydi. Xizmat ko‘rsatish moddiy 
mahsulot billan bog‘liq bo‘lishi mumkin”.  

Tovarlar va xizmatlar bozorining 
mazmuni, ularning turlari bo‘yicha turli  
qarashlar  mavjud.  Xususan, L.I.Abalkin 
fikricha, “...tovarlar va xizmatlar  bozorida  
hamkorlarni  tanlash  erkinligi,  iqtisodiy  
raqobat, to‘g‘ri va teskari aloqalarning 
amalga oshishi kuzatiladi”.  

Tovar va  xizmatlar bozorini bir-
biridan farqlash ularning  mazmunini ochib 
berish uchun ta’riflarni alohida o‘rganishni 
taqozo qiladi. Ularning o‘xshash tomonlari 
va ayrim o‘ziga xos farqlari mavjud 
faoliyatini tashkil etib, uni shakllantiruvchi 

tizim sifatida namoyon bo‘ladi. Shu o‘rinda 
xizmatlar ko‘rsatishga berilgan ta’riflarning 
nazariy jihatlarini ko‘rib o‘tish maqsada 
muvofiq. 

Olimlarning fikricha “Xizmatlar 
sohasining tabiati bo‘lib, klassik turdagi 
erkin bozor, egiluvchanlik, kon’yunkturalik, 
bo‘g‘inlashtirilgan va mahalliy joylarga 
bog‘langan kabi xususiyatlarga ega 
bozordir”.   

Hozirgi  kunda  mamlakatda  amalga 
oshirilayotgan asosiy ustuvor vazifalardan 
biri–bozor munosabatlarini 
chuqurlashtirish orqali  iqtisodiyotni  
rivojlantirish,  jahon  moliyaviy-iqtisodiy  
inqirozining  O‘zbekiston  iqtisodiyotiga  
salbiy  ta’sirini mumkin qadar  
kamaytirishdan  iboratdir.  Iqtisodiyotni  
yuksaltirish muammolarini  hal  etishda  
xizmat ko‘rsatish alohida  o‘rin tutadi. 
Aynan, tovarlar va xizmatlar bozori, 
ularning samarali faoliyat ko‘rsatishi, bir 
tomondan iste’molchilar, ya’ni aholi 
turmush darajasi va sifatini  oshirishning  
muhim  vositasi  bo‘lsa,  ikkinchi  tomondan  
ushbu tovarlar va xizmatlarni ishlab 
chiqaruvchi sub’ektlarning doimiy, uzluksiz 
faoliyat yuritishi, kengaytirilgan takror 
ishlab chiqarishni amalga oshirish uchun  
barcha  zarur  sharoitlarni  yaratib  beradi. 
Aholining  turli-tuman tovarlarga va 
xizmatlarga bo‘lgan hamda tobora o‘sib va 
kengayib borayotgan ehtiyojlarini  imkon  
qadar  to‘laroq  qondirish  mamlakatimizda  
izchillik bilan olib borilayotgan ijtimoiy-
iqtisodiy siyosatning ustuvor vazifasi 
hisoblanadi. 

Yurtimizda xizmatlarning yangi 
istiqbollari - turizm, bank, moliya, sug‘urta, 
axborot-kommunikatsiya va boshqa 
xizmatlarni rivojlantirish hisobidan 
xizmatlar bozori takomillashib bormoqda. 
Oilalarni murakkab maishiy texnika, 
kompyuter va shaxsiy avtotransport bilan 
ta’minlashni keskin oshirishlarga 
ko‘rsatilayotgan xizmatlarning tobora 
ko‘payishiga imkon yaratdi. Shu bilan 
birga, O‘zbekistan Respublikasining 
mazkur yo‘nalishga taalluqli konun va 
kodekslari, Prezidentimizning turizmga oid 
kator farmonlari ishlab chiqilib, hayotga 
tatbiq etildi.  

Hozirgi iqtisodiy modernizatsiyalash 
jarayonlari  amalga oshirilayotgan bir  
paytda  iqtisodiyotning  asosiy  qismini  
xizmat  ko‘rsatish  sohasi korxonalari  
egallamoqda.  Ularning  ulushi  yalpi  ichki  
mahsulotda, iqtisodiyotda band 
bo‘lganlarning tarkibida, davlat budjetiga 
to‘lanadigan soliqlarda,  yangi  ish  
o‘rinlarini  yaratish  kabi  eng  muhim  
masalalarda muttasil  oshib  bormoqda  va  
kelajakda  ham  bu  jarayonning  davom  
etishi huquqiy-me’yoriy hujjatlar bilan 
mustahkamlanmoqda.  

Bizning fikrimizcha bu borada 
yutuqlar bilan birga bir qator kamchiliklar 
ham uchraydi, masalan aholiga turli-tuman 
xizmatlar ko‘rsatish qishloq joylarida yaxshi 
yo‘lga  qo‘yilmagan. Uning ijtimoiy-
iqtisodiy hayotini yaxshilashdagi 
imkoniyatlaridan to‘la  foydalanilmayapti. 
Qishloq aholisining tovarlar bilan 
ta’minlanish darajasi ham shahar aholisiga 

nisbatan ancha past. Bu esa kelajakda 
nafaqat shaharlarda, balki  qishloq joylarida 
ham  tovarlar  va  xizmatlar  bozorini 
rivojlantirish  samaradorligini oshirishni 
taqozo etadi. 

Xizmatlar ko‘rsatish  sohasini 
rivojlantirish ayniqsa, qishloq joylarida 
ko‘rsatilayotgan xizmatlarning turini 
kengaytirish hamda sifatini yaxshilash 
uchun quyidagi chora-tadbirlarni amalga 
oshirish maqsadga muvofiq: yalpi ichki 
mahsulotni shakllantirishda xizmatlarning 
o‘rni va ulushini oshirish, ko‘rsatilayotgan 
xizmatlar tarkibini zamonaviy yuqori 
texnologik turlari hisobiga tubdan 
o‘zgartirishga erishish, xizmat ko‘rsatish 
sohasida tadbirkorlarning faolligini 
kuchaytirish uchun shart-sharoitlar 
yaratish,  oilaviy tadbirkorlik sub’ektlariga 
kasb-hunar kollejlari va oliy ta’lim 
muassasalari bitiruvchilari orasidan 
yoshlarni jalb etish, aholi o‘rtasida talab 
yuqori bo‘lgan yangi istiqbolli konsalting, 

bank, moliya, sug‘urta, lizing va baholash 
xizmati kabi turlarini jadal rivojlantirish. 

Birinchi navbatda bizning 
fikrimizcha, xizmatlar bozorini samarali 
shakllantirish uchun yetarli shart-sharoit, 
tadbirkorlik, raqobat, iqtisodiy-huquqiy 
asoslar mavjud bo‘lishi lozim. Ana  shularga  
asoslanib,  xizmat  ko‘rsatish  tarmoqlarida  
xizmat  va servisni  hisobga  olib,  xizmatlar  
bozorini  tashkil  etishga  quyidagi 
xususiyatlar xos deb hisoblaymiz. 

Chizmada  keltirilgan  xususiyatlar  
bevosita  xizmatlar  bozoriga  xos bo‘lib,  
uning  tovarlar  bozoridan  farq  qiladigan  
tomonlari  alohida shakldagi ko‘rinishga ega 
bo‘ladi.  

Bu esa xizmatlar bozorining tovarlar 
bozoridan ancha farq qilishini belgilab  
beradi.  Natijada,  uning  ijobiy  tomonlarini  
ko‘rsata  olishga imkoniyat yaratadi. 
Xizmatlar  bozorining  tovarlar  bozoridan  
farq  qiladigan  asosiy jihatlari 1-chizmada 
keltirilgan.

 
  
 
 
 
 
 
 
 
 
 
 

1-chizma. Xizmatlar  bozori unsurlari chizmasi. 
 

Raqobat Ijtimoiy-iqtisodiy sharoit 

Qonunlar va me’yoriy hujjatlar Tadbirkorlik va biznes 
 

(Ma’muriy nazorat) 
 

Foyda olish imkoniyati 

Xizmatlar bozori unsurlari      
 
унсурлари 

Xizmatlar  savdosini  
takomillashtirishda  alohida  faoliyat  sohasi  
va mustaqil sub’ekt bo‘lib tovarlar va 
xizmatlar bozori maydonga chiqadi va 
tijorat  bozorining  amal  qiladigan  tizimiga  
asoslanadi.   

Xizmatlar  bozori  
rivojlanayotganligining  asosiy  sababi  
shundaki, respublikaning  barcha  
hududlarida shart sharoitlarning  
yaratilganligi  hamda  ijtimoiy-iqtisodiy  
muhitning qulayligi  hisoblanadi. 

Xizmat ko‘rsatish  tasnifi  xususida  
fikr  yuritilganda,  shuni alohida ta’kidlash  
joizki, xizmatlar sohasining rivojlanganlik 
darajasiga ko‘ra turli mamlakat va 
mintaqalarda xizmatlar va tasniflagichlar 
son hamda  tarkib  jihatidan  farq  qiladi. 

Xizmatlar bozorining farqlanadigan 
asosiy jihatlari quyidagilar: 

1. Xizmatlarni joylashtirishning 
mavjudligi va osonligi; 

2. Rivojlangan bozor talablariga 
javob berishi va alohida xizmatlarni 

3. Iqtisodiy faoliyat va bashorat 
qilishning murakkabligi; 

4. Zamonaviylashishi va xizmatlarga 
bo‘lgan e’tiborning kengayishi; 

5. Aholi guruhlarining faoliyatga tez 
moslashuvchanligi; 

6. Yuqori foyda olish imkoniyati. 
Xulosa 
Hozirgi  kunda  iqtisodiyotni  

yuksaltirish muammolarini  hal  etishda  
tovarlar  va  xizmatlar  bozori  alohida  o‘rin 
tutadi. Aynan, tovarlar va xizmatlar bozori, 
ularning samarali faoliyat ko‘rsatishi, bir 

tomondan iste’molchilar, ya’ni aholi 
turmush darajasi va sifatini  oshirishning  
muhim  vositasi  bo‘lsa,  ikkinchi  tomondan  
ushbu tovarlar va xizmatlarni ishlab 
chiqaruvchi sub’ektlarning doimiy, uzluksiz 
faoliyat yuritishi, kengaytirilgan takror 
ishlab chiqarishni amalga oshirish uchun  
barcha  zarur  sharoitlarni  yaratib  beradi.  
Aholining  turli-tuman tovarlarga va 
xizmatlarga bo‘lgan hamda tobora o‘sib va 
kengayib borayotgan ehtiyojlarini  imkon  
qadar  to‘laroq  qondirish  mamlakatimizda  
izchillik bilan olib borilayotgan ijtimoiy-
iqtisodiy siyosatning ustuvor vazifasi 
hisoblanadi.  

